
Texte
Transcription diplomatique
Soit qu’en plaiſir ſon eſprit ſe transforme,
Soit qu’auecq’ nous elle ſaute de riz,
Ou que ſon cœur ſoit de douleur eſpris,
Ou que ſon dueil en ioye elle reforme,
 
Mes penſements ſur le moule ie forme
De ſes penſers, & ſi n’ay entrepris,
En mes deſſeins, de me porter qu’au pris
Qu’en ioye ou dueil ma Dame ſe conforme.
 
M’accommodant du tout à ſon deſir
Ie n’ay en moy iurè autre plaiſir,
Que le plaiſir où elle participe :
 
Quelque couleur où ſon œil ſoit tourné,
Le mien en eſt tout ſoudain atourné,
C'eſt mon obiect, & ie ſuis ſon Polipe.

